
ᓄᓇᕗᒻᒥ ᓱᓕᑦᑎᐊᕐᓂᕐᒧᑦ ᑲᒥᓴᓇ 

 
 
I. ᐊᑐᓕᖅᑎᑦ ᑎᓂᖅ  ᐱᖁᔭ ᕐ ᔪ ᐊᕐ ᓂᒃ , ᐱᔾ ᔪᑖ ᐊᒻ ᒪ  ᐱᔭ ᒃ ᓴ ᖅᑖᕆᓯ ᒪ ᔭᖏᑦ  

  
ᓄᓇᕗᒻ ᒥ  ᓱ ᓕᑦ ᑎᐊᕐ ᓂᕐ ᒧ ᑦ  ᑲ ᒥ ᓴ ᓇᐅᑉ  ᐃᓂᖓ ᓴ ᖅᑭ ᑕᐅᓚᐅᖅᓯ ᒪ ᔪ ᖅ  ᓱ ᓕᑦ ᑎᐊᕐ ᓂᕐ ᒧ ᑦ  
ᐱᖁᔭ ᕐ ᔪ ᐊᑉ  ᐃᓗᐊᓃᑦ ᑐᖅ  ᓈᓴ ᐅᑎᓕᒃ  24 ᐊᑐᖅᖢᒍ .  ᓱ ᓕᑦ ᑎᐊᕐ ᓂᕐ ᒧ ᑦ  ᑲ ᒥ ᓴ ᓇ ᐊᒥ ᓱ ᓂᒃ  
ᐊᔾ ᔨ ᒌ ᓐ ᖏᑦ ᑐᓂᒃ  ᐱᔭ ᒃ ᓴ ᖅᑖᖅᑎᑕᐅᓯ ᒪ ᔪ ᖅ  ᐊᑐᖅᖢᒍ  ᓱ ᓕᑦ ᑎᐊᕐ ᓂᕐ ᒧ ᑦ  ᐱᖁᔭ ᕐ ᔪ ᐊᖅ  ᐊᒻ ᒪ  
ᓄᓇᕗᒻ ᒥ  ᓂᕈᐊᕐ ᓂᓕᕆᓂᕐ ᒧ ᑦ  ᐱᖁᔭ ᕐ ᔪ ᐊᖅ . 
 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ, ᐊᓂᒍᖅᑎᑕᐅᓚᐅᖅᓯᒪᔪᖅ 2001−ᒥ, ᒪᓕᒐᖅᑎᒍᑦ ᓇᓗᓇᐃᖅᓯᕗᖅ 

ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑏᑦ ᐊᖏᖅᓯᒪᔭᕆᐊᖃᕐᓂᖏᓐᓂᒃ ᐊᑐᖃᑦᑕᕐᓂᐊᕐᓂᕐᒥᒃ ᐊᓯᒧᑦ 

ᐱᐅᓂᖅᓴᓂᒃ ᐊᑐᕆᐊᖃᕐᓂᕐᒥᒃ ᐃᒻᒥᓂᒃ ᐃᓱᒪᒋᓐᖏᓪᓗᓂ.  ᑖᓐᓇ ᐱᖁᔭᕐᔪᐊᖅ ᐋᖅᑭᒃᓱᐃᓯᒪᔪᖅ 

ᒪᓕᒐᓂᒃ ᐊᒻᒪ ᓵᑕᒃᓴᐅᔾᔪᑎᒃᓴᓂᒃ ᐃᖅᑲᓇᐃᔮᖃᑦᑎᐊᖃᑦᑕᕈᓐᓇᕐᓂᐊᕐᒪᑕ ᐱᔭᒃᓴᖅᑖᕆᓯᒪᔭᓂ 

ᒪᓕᒡᓗᒋᑦ.  ᐱᖁᔭᕐᔪᐊᖅ ᐊᑐᕐᓗᒍ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑏᑦ ᐃᓱᒪᓕᐅᕆᐊᖃᓐᖏᓚᑦ 

ᐃᓱᒪᓕᐅᖃᑕᐅᔭᕆᐊᖃᓐᖏᓚᓪᓗ ᐃᖅᑲᓇᐃᔮᒥᒍᑦ ᑎᑎᕋᕐᕕᖕᒥᒍᓪᓘᓐᓃᑦ ᖃᐅᔨᒪᒍᓂ ᐅᕝᕙᓘᓐᓃᑦ 

ᖃᐅᔨᒪᓪᓗᐊᕈᓂ ᐃᓱᒪᓕᐅᖃᑕᐅᒍᓂ ᐃᒻᒥᒧᑦ ᐱᕚᓪᓕᐅᑎᒋᓂᐊᕐᓂᕐᒥᓂᒃ ᐅᕝᕙᓘᓐᓃᑦ 

ᑕᐃᒫᑦᑎᐊᖑᓐᖏᓪᓗᓂ ᐊᓯᒥᑕ ᐃᒻᒥᒧᑦ ᐱᕚᓪᓕᐅᑎᒋᓂᐊᕐᓂᖓᓂᒃ.  ᐱᖁᔭᕐᔪᐊᖅ ᐅᖃᖅᓯᒪᖕᒥᔪᖅ 

ᒪᓕᒐᓕᐅᖅᑎᓕᒫᑦ, ᐊᕐᕌᒍᑕᒫᖅ ᑕᑕᑎᕆᔭᕆᐊᖃᖃᑦᑕᖅᐳᑦ ᐃᓚᔮᕇᓐᖏᑦᑕ ᐱᖁᑎᖏᓐᓂᒃ, 

ᑮᓇᐅᔭᓕᐊᖏᓐᓂᒃ ᐊᑭᓕᒃᓴᖅᑖᕆᑐᐃᓐᓇᕆᐊᖃᖅᑕᖏᑦᑕᓗ ᐊᒻᒪ ᑕᑕᑎᖅᑕᖏᑦ ᑕᖅᑲᐅᖓ 

ᓴᖅᑭᔮᖅᑎᑕᐅᔪᒃᓴᐅᑕᐅᓪᓗᑎᒃ. 

 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᖃᐅᔨᒪᔨᑕᕆᔭᐅᕗᖅ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎᓕᒫᓄᑦ 

ᐱᔾᔪᑕᐅᑎᓪᓗᒋᑦ ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓯᒪᔭᖏᑦ, ᐊᒻᒪ ᐊᕐᕌᒍᑕᒫᖅ ᒪᓕᒐᓕᐅᖅᑎᓕᒫᑦ 

ᑲᑎᖃᑎᒋᖃᑦᑕᕆᐊᖃᖅᖢᓂᒋᑦ.  ᓱᓕᑦᑎᐊᕐᓂᕐᒧᑦ ᑲᒥᓴᓇ ᒪᓕᒐᓕᐅᖅᑎᓐᖑᓵᖅᑐᓂᒃ 

ᐃᓕᓐᓂᐊᖅᑎᑦᑎᖃᑦᑕᖅᑐᖅ ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᑦ ᐱᖁᔭᕐᔪᐊᖅᑎᒍᑦ.  

ᓱᓕᑦᑎᐊᕐᓂᕐᒧᑦ ᑲᒥᓴᓇ ᒪᓕᒐᓕᐅᖅᑏᑦ ᑕᑕᑎᖅᓯᒪᔭᖏᑦᑕ ᐊᔾᔨᖏᓐᓂᒃ ᐱᑎᑕᐅᖃᑦᑕᖅᑐᖅ ᐊᒻᒪ 

ᐊᖏᖅᓯᔨᐅᖃᑦᑕᖅᖢᓂ ᐱᓯᓂᓯᕆᔭᖏᑦᑕ ᐸᐸᑦᑎᔨᒋᓂᐊᖅᑕᖏᑦᑕ ᐋᖅᑭᒃᑕᐅᓯᒪᓂᖏᓐᓂᒃ.  

ᓱᓕᑦᑎᐊᕐᓂᕐᒧᑦ ᑲᒥᓴᓇ ᕿᒥᕐᕈᓇᒃᑎᐅᖃᑦᑕᖅᑐᖅ ᐱᖁᔭᕐᔪᐊᖅ ᓯᖁᒥᑕᐅᓇᓱᒋᔭᐅᔭᕌᖓᑦ ᐊᒻᒪ 

ᖃᐅᔨᔭᓂ ᐅᓂᒃᑲᐅᓯᕆᖃᑦᑕᖅᖢᓂᒋᑦ ᒪᓕᒐᓕᐅᕐᕕᖕᒧᑦ ᐊᒻᒪ ᐊᑐᓕᖁᔭᓕᐅᖃᑦᑕᖅᖢᓂ 

ᒪᓕᒐᓕᐅᖅᑎᓄᑦ ᕿᒥᕐᕈᓇᒃᑕᐅᔪᒃᓴᓂᒃ.  ᐃᓛᓐᓂᓚᐅᓱᖓᖅ, ᓱᓕᑦᑎᐊᕐᓂᕐᒧᑦ ᑲᒥᓴᓇ ᐱᔪᒪᒍᓂ 

ᑎᑎᕋᕈᓐᓇᖅᑐᖅ ᑐᑭᒧᐊᕈᑎᒃᓴᓂᒃ ᐊᒻᒪ ᐅᖃᐅᓯᖅᑕᖏᓐᓂᒃ ᑐᑭᓕᐅᕆᖃᑦᑕᕐᓗᓂ 

ᐱᔾᔪᑎᖃᖅᑎᓪᓗᒋᑦ ᑭᓱᑐᐃᓐᓇᕐᓂᒃ ᓴᖅᑭᑦᑎᑐᓂᒃ ᐱᖁᔭᕐᔪᐊᑉ ᐊᑖᒍᑦ. 

 

ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ ᐋᖅᑭᒃᓯᓯᒪᐅᑕᐅᕗᖅ ᑐᑭᒧᐊᕈᑎᓂᒃ 

ᐊᑐᖅᑐᒃᓴᒫᖑᔪᓂᒃ ᓂᕈᐊᕐᓂᓕᒫᓄᑦ ᐊᒻᒪ ᒪᐅᓇᑐᐃᓐᓇᖅ ᓂᕈᐊᕐᓂᓕᒫᓄᑦ.  ᐱᖁᔭᕐᔪᐊᖅ 

ᒪᓕᒐᖃᐅᖅᐳᖅ ᐊᑐᖅᑕᐅᔪᒃᓴᓂᒃ ᓂᕈᐊᖅᑐᓕᕆᔨᕐᔪᐊᕐᒧᑦ, ᐸᓖᓯᒃᑯᓐᓄᑦ, ᐃᖅᑲᖅᑐᐃᕕᖕᒥ 

ᐸᓯᑦᓯᔨᐅᔪᓄᑦ ᐊᒻᒪ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᐱᔾᔪᑎᒋᓪᓗᒍ ᐱᖁᔭᕐᔪᐊᑉ 

ᐊᑐᖅᑕᐅᔭᕆᐊᖃᕐᓂᖓ.  ᓱᓕᑦᑎᐊᕐᓂᕐᒧᑦ ᑲᒥᓴᓇ ᐱᔭᒃᓴᖅᑖᖅᑎᑕᐅᓯᒪᕗᖅ ᐋᖅᑭᒃᓱᐃᓂᕐᒥᒃ 

ᒪᓕᖕᓂᐊᕐᓂᕐᒧᓪᓗ ᐊᖏᕈᑎᓂᒃ ᓯᖁᒥᑦᑎᔪᕕᓂᕐᓂᒃ ᐱᖁᔭᕐᔪᐊᕐᒥᒃ.   

 

 

 

 

 

 



3 
 

II. ᓵᑕᒃᓴᐅᓂᖅ ᒪᓕᒐᓕᐅᕐᕕᖕᒧᑦ ᐊᒻᒪ ᐱᖁᔭᕐᔪᐊᖅᑎᒍᑦ ᐅᓂᒃᑳᓕᐅᖃᑦᑕᕆᐊᖃᕐᓂᖓ 

 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᓄᓇᕗᑦ ᑲᒥᓴᓇᖓᓐᓄᑦ ᑎᒃᑯᐊᖅᑕᐅᖃᑦᑕᖅᐳᖅ, ᒪᓕᒡᓗᒋᑦ 

ᒪᓕᒐᓕᐅᖅᑎᓄᑦ ᐊᑐᓕᖁᔭᓕᐊᖅ ᐊᒻᒪ ᑕᕝᕙᓃᓲᖑᓪᓗᓂ ᑕᓪᓕᒪᓄᑦ ᐊᕐᕌᒍᓄᑦ.  ᓱᓕᑦᑎᐊᕐᓂᕐᒧᑦ 

ᑲᒥᓴᓇ ᑕᕝᕙᓃᓲᖅ ᑕᐃᒫᑦᑎᐊᖅ ᐱᐅᓯᖃᕐᓂᓕᒫᖓᓂ. 

 

ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᓯᔨᐅᕗᑦ ᒪᓕᒐᓕᐅᕐᕕᖕᒧᑦ 

ᑎᒃᑯᐊᖅᑕᐅᖃᑦᑕᖅᑐᓕᒫᑦ ᐃᒻᒥᒃᑰᖅᑐᑦ ᖃᔅᓯᓂᒃ ᐊᑭᓕᖅᓱᖅᑕᐅᓂᐊᕐᓂᖏᓐᓂᒃ ᐊᒻᒪ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᓕᖏᓐᓂᒃ.  ᐃᓛᓐᓂᓚᐅᓱᖓᖅ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐱᔪᒪᒍᑎᒃ 

ᑎᓕᐅᕆᔪᓐᓇᖅᑐᑦ ᐃᒻᒥᒃᑰᖅᑐᑦ ᑎᒃᑯᐊᖅᑕᐅᓯᒪᔪᑦ ᖃᓄᖅ ᑎᑎᕋᕐᕕᖏᑦ 

ᐊᐅᓚᑕᐅᔭᕆᐊᖃᕐᒪᖔᖏᓐᓂᒃ, ᓲᕐᓗ ᖃᓄᖅ ᑮᓇᐅᔭᑦ ᐊᐅᓚᑕᐅᔭᕆᐊᖃᕐᒪᖔᖏᑦ, 

ᐃᖅᑲᓇᐃᔭᖅᑐᓕᕆᓂᖅ ᖃᓄᖅ ᐊᐅᓚᑕᐅᔭᕆᐊᖃᕐᒪᖔᖓ, ᐊᒻᒪ ᑳᓐᑐᕌᓕᕆᓂᖅ 

ᓂᐅᕕᖃᑦᑕᕐᓂᕐᓗ. 

 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 57 ᐊᑐᕐᓗᒍ, ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᐊᕐᕌᒍᑕᒫᖅ ᒪᓕᒐᓕᐅᕐᕕᐅᑉ ᐅᖃᖅᑎᖓᓄᑦ ᐅᓂᒃᑳᓕᐅᖃᑦᑕᕆᐊᖃᖅᑐᖅ ᐊᒻᒪ ᐅᓂᒃᑳᖏᑦ 

ᐃᓗᓕᖃᐅᕆᐊᖃᖅᖢᑎᒃ ᓱᓕᑦᑎᐊᕐᓂᕐᒧᑦ ᑲᒥᓴᓇ ᖃᓄᐃᓕᐅᖃᑦᑕᓚᐅᕐᒪᖔᖓ ᐊᕐᕌᒎ ᐊᓂᒍᖅᑑ 

ᐃᓗᐊᓂ.  ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᖅᑐᑦ. 

 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 44 ᐊᑐᕐᓗᒍ, ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᐅᖃᖅᑎᒧᑦ ᐅᓂᒃᑳᓂᒃ ᑐᓂᓯᖃᑦᑕᕆᐊᖃᖅᐳᖅ ᕿᒥᕐᕈᓈᓂᒃᑳᖓᒥᒋᑦ ᐱᖁᔭᕐᔪᐊᕐᒥᒃ 

ᓯᖁᒥᑦᑎᓂᖃᐃᓯᒪᔪᑦ.  ᑖᒃᑯᐊ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᖅᑐᑦ.  ᐱᖁᔭᕐᔪᐊᑉ 

ᐃᓗᐊᓂ ᓇᓗᓇᐃᔭᐃᓯᒪᔪᑦ ᖃᓄᐃᑦᑐᓂᒃ ᐱᕙᓪᓕᐊᔾᔪᓯᕐᓂᒃ ᒪᓕᒋᐊᖃᕐᒪᖔᖏᑦ ᒪᓕᒐᓕᐅᖅᑏᑦ 

ᑕᐃᒪᐃᑦᑐᓂᒃ ᓯᖁᒥᑦᑎᓇᓱᒋᓂᕋᐃᔪᓂᒃ ᐃᓱᒪᒃᓴᖅᓯᐅᕈᑎᖃᓕᕌᖓᒥᒃ. 

 

 

III. ᐱᖁᔭᕐᔪᐊᖅᑎᒍᑦ ᓇᓗᓇᐃᖅᑕᐅᓯᒪᔪᑦ ᐱᔭᒃᓴᖅᑖᕆᓯᒪᔭᖏᑦ 

 

ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᓕᒫᕌᓱᖏᓐᓂᒃ 

ᑎᑎᕋᖅᓯᒪᓐᖏᑦᑑᒐᓗᐊᑦ ᓇᐃᒡᓕᒋᐊᖅᑎᓯᒪᖕᒪᑕ.  ᐃᓗᐃᒃᑲᑦ ᐊᒻᒪ ᓇᓗᓇᐃᔭᑦᑎᐊᖅᓯᒪᔪᑦ 

ᐱᔭᒃᓴᖅᑖᕆᓯᒪᔭᖓᓄᑦ, ᐃᖅᑲᓇᐃᔮᖏᓐᓄᑦ, ᐱᔪᓐᓇᕐᓂᖅᑖᕆᓯᒪᔭᖏᓐᓄᑦ ᐊᒻᒪ ᒪᓕᒐᖅᑎᒍᑦ 

ᐊᑐᖃᑦᑕᕆᐊᖃᖅᑕᖏᑦ ᓇᓗᓇᐃᔭᖅᑕᐅᑦᑎᐊᖅᓯᒪᔪᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥ ᐊᒻᒪ 

ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᕐᒥ. 

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ, ᑐᒃᓯᕋᕐᕕᐅᑐᐊᕈᓂ, ᐊᑐᐃᓐᓇᕈᐃᔭᕆᐊᖃᖅᐳᖅ ᑎᑎᕋᖅᓯᒪᔪᓂᒃ 

ᐅᖃᐅᓯᒃᑰᖅᑐᓂᒡᓘᓐᓃᑦ ᐅᖃᐅᔾᔩᔾᔪᑎᓂᒃ ᒪᓕᒐᓕᐅᖅᑎᓄᑦ ᐊᑐᓂ, ᐱᔾᔪᑎᖃᖅᑎᓪᓗᒋᑦ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓯᒪᔭᖏᓐᓂᒃ. 

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ ᒪᓕᒐᓕᐅᖅᑎᓂᒃ ᐊᑐᓃᖅᑕᕐᓗᓂᒋᑦ ᑲᑎᖃᑎᖃᕐᓂᐊᖅᐳᖅ 

ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᓚᐅᕝᕕᐊᓂᑦ ᐅᓪᓗᑦ 90 ᑐᑖᓂ 

ᕿᒥᕐᕈᓇᖃᑎᒋᔪᓐᓇᕐᓂᐊᕐᒪᒍ ᑕᖅᑲᐅᓐᖓᖅᑐᒃᓴᓂᒃ ᑕᑕᑎᖅᓯᒪᔪᓂᒃ ᐊᒻᒪ 

ᐅᓂᒃᑲᐅᑎᔪᓐᓇᕐᓂᐊᕐᒪᒍ ᒪᓕᒐᓕᐅᖅᑎᐅᓗᓂ ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᖕᒪᖔᖓ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ.  ᓱᓕᑦᑎᐊᕐᓂᕐᒧᑦ ᑲᒥᓴᓇ ᑲᑎᖃᑎᖃᕐᓂᐊᖅᐳᖅ 

ᒪᓕᒐᓕᐅᖅᑎᒥᒃ, ᐊᒻᒪ ᐃᓛᓐᓂ ᑕᐃᒪᐃᑦᑕᕆᐊᖃᕈᓂ, ᐊᐃᑉᐸᖓᓂᒃ, ᐊᕐᕌᒍᑕᒫᖅ 

ᒪᓕᒡᓗᒋᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥ ᑎᑎᕋᖅᑕᐅᓯᒪᔪᑦ. 

 ᓱᓕᑦᑎᐊᕐᓂᕐᒧᑦ ᑲᒥᓴᓇ ᖃᐅᔨᒪᔨᑕᕆᔭᐅᓂᐊᖅᐳᖅ ᐃᑲᔪᖅᑎᒋᔭᐅᓂᐊᖅᐳᕐᓗ 

ᒪᓕᒐᓕᐅᖅᑎᒧᑦ ᒥᓂᔅᑕᐅᓂᕐᒧᑦ ᑎᒃᑯᐊᖅᑕᐅᔪᒧᑦ, ᑎᒃᑯᐊᖅᑕᐅᓚᐅᖅᑎᓪᓗᒍ ᐅᓪᓗᑦ 60 

ᑐᖔᓂ, ᑖᓐᓇ ᒥᓂᔅᑕᐅᔪᖅ ᐱᖁᔭᕐᔪᐊᖅᑎᒍᑦ 16 ᐊᒻᒪ 17−ᒥ ᓇᓗᓇᐃᖅᑕᐅᓯᒪᔪᑦ 

ᐱᔭᒃᓴᖅᑖᕆᓯᒪᔭᓂ ᐱᓕᕆᐊᕆᔪᓐᓇᕐᓂᐊᕐᒪᒋᑦ. 

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ ᕿᒥᕐᕈᓇᑦᑕᕐᓂᐊᖅᐳᖅ ᐊᒻᒪ ᐃᓱᒪᓕᐅᕈᑎᖃᖃᑦᑕᕐᓂᐊᖅᐳᖅ 

ᐱᔾᔪᑎᓕᖕᓂᒃ ᑮᓇᐅᔾᔭᒃᓵᓂᒃ, ᑐᓐᓂᖅᑯᓯᐊᓂᒃ, ᐃᑲᔫᓯᐊᓂᒃ, ᑳᓐᑐᕌᓂᒃ ᐊᒻᒪ ᐊᓯᒥᒃ 

ᐸᐸᑦᑎᔨᖃᕐᓂᕐᒥᒃ ᒪᓕᒡᓗᒋᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᑦ ᓈᓴᐅᑎᓖᑦ 13-

ᒥᑦ 20−ᒧᑦ ᒪᓕᒡᓗᒋᑦ. 

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ ᕿᒥᕐᕈᓇᖃᑦᑕᕐᓂᐊᖅᐳᖅ ᐊᒻᒪ ᐅᓂᒃᑳᓕᐅᕐᓗᓂ 

ᓯᖁᒥᑦᑎᓇᓱᒋᓐᓈᔪᖃᕌᖓᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᓕᖏᓐᓃᑦᑐᓂᒃ ᐊᑐᕐᓗᒋᑦ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᑦ ᓈᓴᐅᑎᓖᑦ 36−ᒥᑦ 47−ᒧᑦ ᒪᓕᒡᓗᒋᑦ. 

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ ᒪᓕᒐᓂᒃ ᒪᓕᒃᑎᑦᑎᓂᕐᒧᑦ ᐊᑐᖅᑐᓂᒃ 

ᐊᑐᓕᖅᑎᑦᑎᔨᐅᖃᑕᐅᓂᐊᖅᐳᑦ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ 

ᓈᓴᐅᑎᓕᒃ 226 ᒪᓕᒡᓗᒍ. 

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ ᐋᖅᑭᒃᓱᐃᖃᑦᑕᕐᓂᐊᖅᐳᖅ ᐊᒻᒪ ᐊᑐᕐᓂᐊᕐᓂᕐᒧᑦ ᐊᖏᕈᑎᓂᒃ 

ᐊᑎᓕᐅᖃᑎᖃᖃᑦᑕᕐᓂᐊᖅᐳᖅ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᑦ 

ᓈᓴᐅᑎᓖᑦ 230−ᒥᑦ 233−ᒧᑦ ᒪᓕᒡᓗᒋᑦ. 

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ, ᒪᓕᒡᓗᒍ ᓈᓴᐅᑎᓕᒃ 57 ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ 

ᐃᓗᐊᓃᑦᑐᖅ, ᐋᖅᑭᒃᓱᐃᖃᑦᑕᕐᓂᐊᖅᐳᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᒪᓕᒐᓕᐅᕐᕕᖕᒨᖅᑐᒃᓴᓂᒃ.  

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ, ᑕᐃᒪᐃᑦᑕᕆᐊᖃᕌᖓᒥ, ᐃᑲᔪᖅᑎᖃᖃᑦᑕᕐᓂᐊᖅᐳᖅ 

ᖃᐅᔨᒪᔨᑕᖃᖃᑦᑕᕐᓂᐊᖅᐳᓪᓗ ᐃᓐᓇᑐᖃᕐᓂᖅ ᐱᔾᔪᑕᐅᑎᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᑦ, ᓱᓕᑦᑎᐊᕐᓂᕐᒧᑦ ᑲᒥᓴᓇᐅᓂᓂ ᐊᑐᕐᓂᕐᒥᒎᖓᑎᓪᓗᒋᑦ 

ᐱᓕᕆᐊᖏᓐᓅᖓᑎᓪᓗᒋᓪᓗ. 

  

 

IV. ᐊᓯᖏᑦ ᐃᖅᑲᓇᐃᔮᒃᓴᑦ 

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ ᑕᑕᑎᒐᒃᓴᓂᒃ ᐊᒻᒪ ᐱᕙᓪᓕᐊᔾᔪᓯᕆᔭᐅᔪᒃᓴᓂᒃ 

ᐋᖅᑭᒃᓱᐃᖃᑦᑕᕐᓂᐊᖅᐳᖅ ᐱᔭᒃᓴᒥᓂᒃ ᐱᓕᕆᐊᖃᕈᓐᓇᑦᑎᐊᕐᓂᐊᕐᒪᑦ ᐊᑐᕐᓗᒍ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ. 

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ ᓇᓗᓇᐃᔭᑦᑎᐊᖅᓯᒪᔪᓂᒃ ᑭᒡᓕᓯᓂᐊᕐᓂᑯᕕᓂᕐᓂᒃ 

ᐸᐸᑦᓯᓂᐊᖅᐳᖅ ᐊᒻᒪ ᑎᑎᖅᑲᖁᑎᖃᐅᑦᑎᐊᕐᓗᓂ ᐅᓂᒃᑳᖅᓯᒪᔪᓂᒃ 

ᖃᓄᐃᓕᐅᖃᑦᑕᓚᐅᕐᒪᖔᕐᒥ ᐊᕐᕌᒎ ᐃᓗᐊᓂ ᑎᑎᕋᕐᕕᖕᒥᓂ. 

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ ᐋᖅᑭᒃᓱᐃᓂᐊᖅᐳᖅ ᐃᓕᓐᓂᐊᖅᑎᑦᑎᓂᐊᖅᐳᕐᓗ  

ᒪᓕᒐᓕᐅᖅᑎᓐᖑᓵᖅᑐᓂᒃ.  ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᐳᖅ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᖅᑎᒍᑦ ᖃᓄᐃᑦᑐᓂᒃ ᐱᔭᒃᓴᖃᖃᑦᑕᕆᐊᖃᕐᓂᐊᕐᒪᖔᖏᑦ.  

 ᓱᓕᑦᑎᐊᕐᓂᕐᒧᑦ ᑲᒥᓴᓇ ᐋᖅᑭᒃᓱᐃᓂᐊᖅᐳᖅ ᒪᑭᒪᑦᓯᓂᐊᖅᐳᕐᓗ ᒪᓕᒐᓕᐅᕐᕕᖕᒥ 

ᒪᓕᒐᓕᐅᖅᑏᑦ ᐅᖃᓕᒫᒐᒃᓴᖏᓐᓂᒃ ᐃᓗᓕᖃᐅᑦᑎᐊᖅᑐᒥᒃ ᐊᑐᕆᐊᓕᖕᓂᒃ 

ᖃᓄᐃᓕᐅᕈᓯᐅᔭᕆᐊᖃᖅᑐᓂᒡᓗ ᐱᖁᔭᕐᔪᐊᖅᑎᒍᑦ.  ᑖᒃᑯᐊ ᐅᖃᓕᒫᑦ 

ᐃᓗᓕᖃᐅᕐᓂᐊᖅᐳᖅ ᓲᕐᓗ ᐱᖁᑎᒋᔭᐅᔪᓂᒃ ᓇᓗᓇᐃᔭᐃᔾᔪᑎᓂᒃ ᑕᑕᑎᕈᑎᓂᒃ ᐊᒻᒪ 

ᐅᖃᐅᓯᖅᑕᑦ ᑐᑭᖏᓐᓂᒃ ᓴᖅᑭᑕᐅᔪᕕᓂᐅᑎᓪᓗᒋᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ. 

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ ᐋᖅᑭᒃᓱᐃᓂᐊᖅᐳᖅ ᐊᒻᒪ ᐊᑐᐃᓐᓇᕈᐃᓂᐊᖅᐳᖅ ᑐᓴᐅᒪᔾᔪᑎᓂᒃ 

ᐃᑲᔫᑕᐅᔪᓐᓇᕐᓂᐊᖅᑐᓂᒃ ᑕᖅᑲᒃᑯᓄᖓ ᐃᓄᖕᓄᑦ  ᖃᓄᐃᓕᐅᖃᑦᑕᕐᒪᖔᖓ 

ᓱᓕᑦᑎᐊᕐᓂᕐᒧᑦ ᑲᒥᓴᓇ.  ᑕᒪᒃᑯᐊ ᐅᖃᓕᒫᒐᐃᑦ ᑐᓴᐅᒪᔾᔪᑎᑦ ᑕᖅᑲᒃᑯᓄᖓ 

ᐊᑐᐃᓐᓇᕈᖅᑎᑕᐅᓂᐊᖅᐳᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᖃᕆᓴᐅᔭᒃᑯᑦ ᐃᑭᐊᖅᑭᕕᖓᒍᑦ. 

 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

 

ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᓯᖃᑦᑕᖅᐳᑦ ᐃᓘᓐᓇᖏᑦᑕ ᐃᒻᒥᒃᑯᑦ 

ᒪᓕᒐᓕᐅᕐᕕᖕᒧᑦ ᑲᒪᔨᒋᔭᖏᑕ ᑮᓇᐅᔾᔭᒃᓵᖏᓐᓂᒃ ᐊᒻᒪ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ.  

ᐃᓛᓐᓂᓚᐅᓱᖓᖅ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐱᔪᒪᒍᑎᒃ ᑎᓕᐅᕈᓯᐅᕈᓐᓇᖅᐳᑦ ᐃᒻᒥᒃᑰᖅᑐᑦ 

ᑲᒪᔩᑦ ᑎᑎᕋᕐᕕᖏᑦᑕ ᐊᐅᓚᔾᔪᑎᖏᓐᓂᒃ, ᓲᕐᓗ ᑮᓇᐅᔭᑦ ᐊᐅᓚᑕᐅᓂᖏᑦ, ᐃᖅᑲᓇᐃᔭᖅᑏᑦ 

ᐊᐅᓚᑕᐅᓂᖏᑦ, ᑳᓐᑐᕌᒃᓯᖃᑦᑕᕐᓂᖅ ᐊᒻᒪ ᓂᐅᕕᖃᑦᑕᕐᓂᐅᑉ ᒥᒃᓵᓄᑦ. 

 

 ᐃᖅᑲᓇᐃᔭᖅᑐᓕᕆᓂᖅ 

 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᐱᔪᓐᓇᕐᓂᖅᑖᖅᑎᑕᐅᓯᒪᕗᖅ ᐃᖅᑲᓇᐃᔭᖅᑎᑦᑎᔪᓐᓇᕐᓂᕐᒥᒃ ᒪᓕᒐᕐᓂᐊᖅᑎᓂᒃ, 

ᐱᑐᐃᓐᓇᐅᓐᖏᑦᑐᓕᕆᔨᓂᒃ ᐊᒻᒪ ᐊᓯᖏᓐᓂᒃ ᑎᑎᕋᕐᕕᖕᒥ ᐊᐅᓚᑕᐅᔭᕆᐊᓖᑦ ᐊᐅᓚᑕᐅᔪᓐᓇᕐᓂᐊᕐᒪᑕ.  

ᐃᓚᖏᑦ ᐊᓪᓚᕕᓕᕆᓂᕐᒧᑦ ᐊᒻᒪ ᐱᑐᐃᓐᓇᐅᓐᖏᑦᑐᓕᕆᓂᕐᒧᑦ ᑐᕌᖓᔪᑦ, ᐃᓚᓕᐅᓪᓗᒍ ᓱᓕᑦᑎᐊᕐᓂᕐᒧᑦ 

ᑲᒥᓴᓇᐅᑉ ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑰᖅᑎᑕᖏᑦ ᐊᒻᒪ ᑎᑎᖅᑲᑦ ᑐᑭᓕᐅᖅᑕᐅᓂᖏᑦ, 

ᐊᑐᐃᓐᓇᕈᖅᑎᑕᐅᖃᑦᑕᕐᓂᐊᖅᐳᑦ ᐃᖅᑲᓇᐃᔭᖅᑎᓄᑦ ᐊᒻᒪ/ᐅᕝᕙᓘᓐᓃᑦ ᑳᓐᑐᕌᒃᑕᐅᓯᒪᔪᓄᑦ ᓄᓇᕗᑦ 

ᒪᓕᒐᓕᐅᕐᕕᐊᑕ ᑎᑎᕋᕐᕕᐊᓄᑦ. 

 

 

VI. ᐃᖅᑲᓇᐃᔮᒥᒍᑦ ᐱᕚᓪᓕᐅᑎᒃᓴᑦ ᐊᒻᒪ ᑲᑐᔾᔨᖃᑎᒌᓄᑦ ᐃᓚᒋᔭᐅᓂᖓ 

 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᐃᓚᒋᔭᐅᖃᑕᐅᕗᖅ ᑲᓇᑕᒥ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ 

ᑲᑐᔾᔨᖃᑎᒌᓐᓄᑦ, ᖃᕆᓴᐅᔭᒃᑯᑦ ᑐᕌᕈᑖ: 

 

http://ciec-ccie.gc.ca/Default.aspx?pid=67&lang=en 

 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᑖᒃᑯᐊ ᐊᕐᕌᒍᑕᒫᖅ ᑲᑎᒪᓕᕌᖓᑕ ᐃᓚᐅᖃᑦᑕᕐᓂᐊᖅᐳᖅ 

ᐊᖑᒻᒪᑎᓂᐊᕋᒥ ᐱᕙᓪᓕᐊᔪᓄᑦ ᐊᒻᒪ ᖃᓄᐃᑦᑐᑦ ᐊᑐᖅᐸᑕ ᐊᓯᖏᓐᓂ ᒐᕙᒪᖃᕐᕕᖕᓂ 

ᐊᑐᖅᑕᐅᔪᓂᒃ ᐱᐅᓂᖅᐹᖑᓇᔭᕐᒪᖔᖓ.  ᓱᓕᑦᑎᐊᕐᓂᕐᒧᑦ ᑲᒥᓴᓇ ᑲᑎᒪᔭᖅᑐᖅᐸᑦ ᑲᑐᔾᔨᖃᑎᒌᑦ 

ᑲᑎᒪᓂᖓᓐᓄᑦ ᑮᓇᐅᔭᖅᑐᕈᑎᖏᑦ ᒪᓕᒐᓕᐅᕐᕕᖕᒧᑦ ᐊᑭᓕᖅᓱᖅᑕᐅᓂᐊᖅᑐᑦ.  ᓱᓕᑦᑎᐊᕐᓂᕐᒧᑦ 

ᑲᒥᓴᓇ ᐃᒻᒥᓂᕿᓗᓂ ᑎᓕᔭᐅᓐᖏᒃᑲᓗᐊᕐᓗᓂ ᐅᖃᓕᒫᖃᑦᑕᕆᐊᓕᒃ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒥᒃ 

ᐱᔾᔪᑎᓕᖕᓂᒃ, ᑲᑎᒪᔨᑦᑎᐊᕙᐅᔭᕆᐊᖃᕐᓂᕐᒧᑦ ᐊᒻᒪ ᒪᓕᒐᓕᐅᕐᕕᖕᓂ ᒪᓕᒐᑦ ᐊᑐᖅᑕᐅᔪᓂᒃ 

ᐊᖑᒻᒪᑏᓐᓇᕈᓐᓇᕐᓂᐊᕋᒥ ᐱᕙᓪᓕᐊᔪᓄᑦ. 

 

 

http://ciec-ccie.gc.ca/Default.aspx?pid=67&lang=en

VII. ᒪᓕᒐᑦ ᒪᓕᒋᐊᓕᓪᓗ 

 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᑎᒃᑯᐊᖅᑕᐅᖃᑦᑕᖅᐳᖅ ᓄᓇᕗᒻᒥ ᑲᒥᓴᓇᒋᔭᐅᔪᒧᑦ, ᒪᓕᒃᖢᒋᑦ 

ᒪᓕᒐᓕᐅᖅᑏᑦ ᐊᑐᓕᖁᔭᓕᐊᖏᑦ ᐊᒻᒪ ᐃᓕᓯᒪᓲᖑᓪᓗᓂ ᑕᓪᓕᒪᓄᑦ ᐊᕐᕌᒍᓄᑦ.  ᓱᓕᑦᑎᐊᕐᓂᕐᒧᑦ 

ᑲᒥᓴᓇ ᐃᓂᒥᓃᖏᓐᓇᓲᖑᕗᖅ ᐃᓕᓯᒪᕝᕕᖓᑕ ᐃᓱᓕᓐᓂᖓ ᖄᖏᖅᓯᒪᓕᕋᓗᐊᖅᑎᓪᓗᒍ, ᑭᓯᐊᓂ 

ᑎᒃᑯᐊᖅᑕᐅᒃᑲᓐᓂᕈᓂ, ᐅᕝᕙᓗᓐᓃᑦ ᑭᖑᕝᕕᖅᑎᒃᓴᖓ ᑎᒃᑯᐊᖅᑕᐅᖕᒪᑦ.  ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓐᖏᓚᖅ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᑕ ᑐᑭᖏᑦ 

ᐊᑐᕐᓗᒋᑦ.  ᑖᓐᓇ ᐃᖅᑲᓇᐃᔮᖅ ᐅᓪᓗᓕᒫᕐᒧᑦ ᖃᐅᑕᒫᕐᒧᓪᓗ ᐋᖅᑭᒃᓯᒪᓐᖏᑦᑐᖅ.  

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᓯᔨᐅᕗᑦ ᑕᕝᕙᓃᑦᑐᖅ ᖃᔅᓯᓂᒃ 

ᐊᑭᓕᖅᓱᖅᑕᐅᓂᐊᕐᒪᖔᖓᓂᒃ. 

 

 

VIII. ᐊᔪᓐᖏᓐᓂᕆᔭᕆᐊᖃᖅᑕᖏᑦ  

 

ᑖᔅᓱᒥᖓ ᐃᖅᑲᓇᐃᔮᖃᕐᓗᓂ ᐱᓕᒻᒪᒃᓯᒪᑦᑎᐊᕆᐊᖃᕐᓇᖅᑐᖅ ᐊᒻᒪ ᐊᔪᓐᖏᑦᑎᐊᕆᐊᖃᖅᖢᓂ 

ᐃᓕᓐᓂᐊᕐᓂᑰᓂᒃᑯᑦ ᐱᔭᕕᓂᑐᐃᓐᓇᐅᓐᖏᑦᑐᓂᒃ.  ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓂᕐᒧᑦ 

ᐃᖅᑲᓇᐃᔮᒧᓪᓗ ᓇᓗᓇᐃᒃᑯᑕᖃᕐᓂᐅᑉ ᖄᒃᑲᓐᓂᐊᒍᑦ ᑖᓐᓇ ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᐊᑐᕈᓐᓇᕆᐊᓕᒃ ᐃᒡᓗᕙᖅᑎᑦᑎᑦᑕᐃᓕᒪᔪᓐᓇᕐᓂᕐᒥᒃ, ᐃᓱᒪᑦᑎᐊᕈᓐᓇᕐᓂᕐᒥᒃ ᐊᑐᕐᓗᓂ 

ᐃᓱᒪᓕᐅᕈᓐᓇᕐᓂᕐᒥᒃ, ᐃᓚᐃᓐᓈᖃᓐᖏᑦᑑᔪᓐᓇᕐᓂᕐᒥᒃ, ᓱᓕᑦᑎᐊᕐᓂᕐᒥᒃ ᐊᒻᒪ ᐃᑉᐱᒍᓱᑦᑎᐊᕐᓂᕐᒥᒃ.   

 

ᓱᓕᑦᑎᐊᕈᓐᓇᕐᓂᖓ ᑕᑎᒋᔭᐅᔪᓐᓇᕐᓂᖓᓗ ᒪᓕᒐᕐᓂᐊᕐᓂᓕᕆᓂᕐᒥ, ᒐᕙᒪᓕᕆᓂᕐᒥ ᐊᒻᒪ 

ᒐᕙᒪᒃᑯᑦ ᐃᓗᐊᓂ ᓇᓗᓇᐃᖅᑕᐅᑦᑎᐊᕈᓐᓇᕐᓂᖓ ᐱᕐᔪᐊᖑᓂᖅᐹᖑᔪᖅ.  ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᑐᑭᓯᐅᒪᑦᑎᐊᕆᐊᓕᒃ ᐃᖅᑲᓇᐃᔮᒥᒍᑦ ᑐᓐᖓᕕᒋᔭᖏᓐᓂᒃ ᐊᒻᒪ ᖃᓄᖅ ᐊᒃᑐᐃᓂᖃᕐᒪᖔᖓᓂᒃ 

ᒐᕙᒪᓕᕆᓂᐅᑉ ᐃᓗᐊᓂ, ᐊᒻᒪ ᐃᖅᑲᓇᐃᔮᒃᓴᖅᑖᕆᓯᒪᔭᒥᓂᒃ ᐱᓕᕆᔪᓐᓇᑦᑎᐊᕆᐊᖃᖅᖢᓂ 

ᒪᑭᒪᑦᑎᐊᕐᓗᓂ, ᑕᐃᒪᐃᑦᑑᔭᕆᐊᖃᕐᒪᑕ ᓄᓇᕗᑦ ᒪᓕᒐᓕᐅᕐᕕᐊᓄᑦ ᑎᒃᑯᐊᖅᑕᐅᓯᒪᔪᑦ ᑲᒥᓴᓇᐃᑦ. 

 

1. ᑎᒃᑯᐊᖅᑕᐅᓯᒪᔫᑉ ᐱᓕᒻᒪᒃᓯᒪᔭᕆᐊᖃᖅᑕᖏᑦ ᓇᓗᓇᐃᒃᑯᑕᖃᕆᐊᖃᕐᓂᖏᓪᓗ 

 

 ᓱᓕᑦᑎᐊᕐᓂᕐᒧᑦ ᑲᒥᓴᓇ ᒪᓕᒐᕐᓂᐊᕐᓂᓕᕆᓂᕐᒧᑦ ᓇᓗᓇᐃᒃᑯᑕᖅᑖᖅᓯᒪᔭᕆᐊᓕᒃ 

ᖃᐅᔨᒪᔮᒥᑦ ᑲᓇᑕᒥ ᓯᓚᑦᑐᖅᓴᕐᕕᒡᔪᐊᕐᒥᑦ ᐅᕝᕙᓘᓐᓃᑦ ᑕᐃᒪᐃᑦᑐᑦ ᐊᔾᔨᐸᓗᖏᓐᓂᒃ 

ᐱᔪᓐᓇᐅᑎᑖᖅᓯᒪᓗᓂ, ᐃᓚᖃᕐᓗᓂ ᐱᓕᒻᒪᒃᓯᒪᓪᓚᕆᒋᐊᖃᕐᓂᖓ 

ᒪᓕᒐᕐᓂᐊᖅᑎᐅᖃᑦᑕᕐᓂᕐᒥᒃ ᐊᒻᒪ/ᐅᕝᕙᓘᓐᓃᑦ ᐃᓱᒪᓕᐅᑦᑎᐊᕈᓐᓇᕐᓂᕐᒥᒃ 

ᐊᑐᓕᒻᒪᒃᓯᒪᓂᕐᒥᒃ. 

 

2. ᖃᐅᔨᒪᔮᕆᔭᕆᐊᖃᖅᑕᖏᑦ ᐱᓕᒻᒪᒃᓯᒪᔭᕆᐊᖃᕐᓂᖏᓪᓗ 

 

 ᖃᐅᔨᒪᑦᑎᐊᕆᐊᓕᒃ ᐊᓪᓚᕕᓕᕆᓂᕐᒧᑦ ᒪᓕᒐᕐᓂᐊᕐᓂᕐᒥᒃ, ᐃᓚᓕᐅᓪᓗᒋᑦ 

ᖃᐅᔨᓴᐃᓗᓂ ᐃᓱᒪᓕᐅᕈᓐᓇᑦᑎᐊᕐᓂᐅᑉ ᑐᓐᖓᕕᖏᓐᓂᒃ; 

 ᑐᑭᓯᐅᒪᑦᑎᐊᕐᓗᓂ ᑮᓇᐅᔭᓕᕆᓂᐅᑉ ᐃᓗᓕᖏᓐᓂᒃ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ 

ᐃᓗᐊᒍᑦ ᑎᑎᕋᐅᓯᕆᔭᐅᓯᒪᔪᓂᒃ, ᐃᓚᓕᐅᓪᓗᒍ ᐊᓯᒥᒃ ᐸᐸᑦᑎᑦᓯᔨᖃᕐᓂᐅᑉ 

ᐋᖅᑭᒃᐅᒪᓂᖏᓐᓂᒃ; ᐊᒻᒪ 

 

 ᖃᐅᔨᒪᓗᓂ ᖃᓄᖅ ᑲᓇᑕᒥ ᒪᓕᒐᓕᐅᕐᕖᑦ ᐊᐅᓚᐅᓯᖃᕐᒪᖔᖏᓐᓂᒃ ᐊᒻᒪ 

ᑐᑭᓯᐅᒪᓗᓂ ᓄᓇᕗᑦ ᒪᓕᒐᓕᐅᕐᕕᐊᑕ ᐊᐅᓚᐅᓯᖓᑕ ᐊᔾᔨᐅᓐᖏᓐᓂᖓᓂᒃ. 

3. ᐊᔪᓐᖏᑦᑕᕆᐊᖃᖅᑕᖏᑦ ᐱᓕᕆᐊᕆᔪᓐᓇᕆᐊᖃᖅᑕᖏᓪᓗ 

 

 ᐊᑲᐅᓐᖏᓕᐅᕈᑎᑕᖃᖅᑎᓪᓗᒍ ᐱᔭᕐᓂᓐᖏᑦᑐᖅᑕᖃᖅᑎᓪᓗᒍᓘᓐᓃᑦ 

ᐋᖅᑭᒃᓯᔾᔪᑎᒃᓴᓕᐅᕈᓐᓇᕐᓂᖅ, ᐃᓚᓕᐅᓪᓗᒍ ᐃᓚᐃᓐᓈᕆᓐᖏᓪᓗᓂ 

ᓴᓂᕐᕙᒃᓯᒪᓗᓂᓗ ᖃᐅᔨᓴᐃᔪᓐᓇᕐᓂᖅ ᐊᒻᒪ ᓈᓚᖕᓂᖃᖅᑎᑦᑎᔪᓐᓇᕐᓂᖅ; 

 

 ᖃᐅᔨᒪᔮᖑᓗᓂ ᖃᐅᔨᓴᐃᔪᓐᓇᕐᓂᖓ ᐊᒻᒪ ᐃᓱᒪᓕᐅᑦᑎᐊᕈᓐᓇᕐᓂᖓ; 

 

 ᑎᑎᖅᑭᕿᒃᑲᐅᓗᓂ ᑎᑎᕋᒃᑲᐅᓗᓂᓗ, ᐊᒻᒪ ᐃᓱᒪᓕᐊᕕᓂᕐᒥᓂᒃ ᐅᓂᒃᑳᓂᒃ 

ᐅᕝᕙᓘᓐᓃᑦ ᑕᐃᒪᐃᑦᑐᐸᓗᖕᓂᒃ ᑎᑎᕋᕈᓐᓇᕐᓂᕐᒥᒃ ᐊᔪᓐᖏᑦᑎᐊᕐᓗᓂ; 

 

 ᖃᓪᓗᓇᐅᔭᕈᓐᓇᑦᑎᐊᕐᓗᓂ.  ᐃᓄᐃᑦ ᐅᖃᐅᓯᖏᓐᓂᒃ ᐊᑐᕈᓐᓇᖅᐸᑦ ᐊᒃᓱᐊᓗᒃ 

ᐃᑲᔫᑎᖃᕐᓂᐊᖅᑐᖅ; ᐊᒻᒪ 

 

 ᐊᓪᓚᕕᖕᒥᓂ ᐱᓕᕆᐊᖑᔭᕆᐊᓖᑦ ᐱᔭᕇᖅᑕᕐᕕᒃᓴᖏᓐᓂᒃ ᓈᒻᒪᖅᑯᑦᑎᖃᑦᑕᕐᓂᖅ 

ᐊᒃᓱᐊᓗᒃ ᐱᒻᒪᕆᐅᔪᖅ. 

 


